
Papsturkunden in Frankreich. Band 5: Touraine,
Anjou, Maine und Bretagne., Nr. 196
LVCIVS episcopus seruus seruorum Dei. Dilecto filio abbati de Rota salutem et
apostolicam benedictionem. Effectum iusta etc. Eapropter, dilecte in domino fili, tuis iustis
postulationibus grato concurrentes assensu auctoritate apostolica indulgemus, ut, si qui de
canonicis ecclesie tue post factam inibi professionem in his, que ad uotum et ordinem suum
spectant, tibi rebelles extiterint, liceat tibi secundum ecclesiastice discipline regulam ipsos
corrigere et ad claustrum sine ulla contradictione reuocare et in obseruantia ordinis retinere
aut, si contumaciter in sua malicia persistendum decreuerint et inobedientes tibi extiterint,
amouendi eos et excommunicandi sine appellationis obstaculo liberam tibi tribuimus
facultatem non obstantibus aliquibus litteris contra tenorem istarum in preiudicium
regularis ordinis impetratis. Nulli ergo omnino hominum etc. Si quis autem etc. Dat. Veron.
XV kal. septembr.

